
PRAVILNIK

O REŽIMU RIBOLOVA I PRAVILIMA PONAŠANJA

NA RIBOLOVNOJ STAZI „BENTBAŠA”
Sarajevo 05.09.2013. god.
PRAVILNIK

O REŽIMU RIBOLOVA I PRAVILIMA PONAŠANJA

- na ribolovnoj stazi “Bentbaša” -
I   OPŠTE ODREDBE

Član 1.

Pravilnik uređuje ribolovni režim i pravila ribolova na ribolovnoj stazi “Bentbaša”, a koja nisu uređena postojećim odlukama i pravilnicima.

Član 2.
Odredbe ovog Pravilnika neposredno važe za izvođenje ribolova na ribolovnoj stazi “Bentbaša” i u slučaju da nisu definisane u važećem Statutu ili godišnjem programu SRD “Miljacka”.

II   RIBOLOVNA PRAVA
Član 3.

(1) Ribolov na ribolovnoj stazi “Bentbaša” mogu izvoditi članovi SRD “Miljacka”, USR “Sarajevo – 1906”, osobe koje nisu članovi i gosti članova navedenih Udruženja, koji: posjeduju valjanu ribolovnu dozvolu, strogo se pridržavaju propisanog ribolovnog režima i dozvoljenih tehnika, strogo se pridržavaju odredbi ovog Pravilnika, Statuta i godišnjeg programa SRD  “Miljacka”.

(2)  Za ribolovce koji su članovi SRD “Miljacka, USR “Sarajevo - 1906””, ribolovce koji nisu članovi te goste članova, na ribolovnoj stazi “Bentbaša” vrijedi jednak ribolovni režim.

(3)  Ribolovna dozvola i ribolovna prava nisu prenosiva na druge osobe.

III   PRAVILA RIBOLOVA NA RIBOLOVNOJ STAZI “BENTBAŠA” FLYFISHING PRIBOROM

Član 4.

(1)
Izvođenje ribolova na ribolovnoj stazi “Bentbaša” je dozvoljen sa jednim mušičarskim (fly fishing) priborom. 

(2)
Ribolov na ribolovnoj stazi “Bentbaša” je dozvoljen isključivo vještačkim mušicama napravljenim mušičarskim tehnikama vezivanja, i to: jedna površinska / suha mušica, ili  jedna nimfa / mokra mušica, ili  jedan strimer / potezanka

(3)
Nisu dozvoljene vještačke mušice sa više od jedne udice ili špica.

(4)
Obavezna je upotreba udica bez kontra kuke (barbless) ili udica sa potpuno stisnutom ili odstranjenom kontra kukom.

(5)
Dozvoljena je upotreba mušičarskih indikatora ugriza.

(6)
Nisu dozvoljena dodatna otežanja osim na vještačkoj mušici.

(7)
Ribolov je dozvoljen od 07:00 h. do mraka ovisno o godišnjem periodu.

(8)
Zabranjeno je nošenje korpi, ranaca, torbi za vrijeme ribolova na ribolovnoj stazi “Bentbaša”.

(9)
Zabranjen je ribolov sa mostova, čamaca i drugih plovila.
IV   PRAVILA RIBOLOVA NA RIBOLOVNOJ STAZI “BENTBAŠA”

SA SPIN PRIBOROM

Član 5.

(1)
Izvođenje ribolova na ribolovnoj stazi “Bentbaša” je dozvoljen sa jednim varaličarskim (spin) priborom. 

(2)
Ribolov na ribolovnoj stazi “Bentbaša”je dozvoljen isključivo vještačkim mamcima i to:

(3)
Nisu dozvoljeni vještački mamci sa više od jedne udice/trokuke. 

(4)
Obavezna je upotreba udica/trokuka bez kontra kuke (barbless) ili udica/trokuka sa potpuno stisnutom ili odstranjenom kontra kukom.

(5)
Dozvoljena je upotreba indikatora.

(6)
Nisu dozvoljena dodatna otežanja osim na vještačkim mamcima.

(7)
Ribolov je dozvoljen od 07:00 h. do mraka ovisno o godišnjem periodu.

(8)
Zabranjeno je nošenje korpi, ranaca, torbi za vrijeme ribolova na ribolovnoj stazi “Bentbaša”.

(9)
Zabranjen je ribolov sa mostova, čamaca i drugih plovila.
V   PRAVILA POSTUPANJA SA ULOVOM
Član 6.
(1)
Ribolov na ribolovnoj stazi “Bentbaša” je po sistemu "UHVATI I PUSTI" (catch and release).

(2)
Obavezna je upotreba meredova/mrežice za prihvat ribe.

(3)
Ulovljene ribe uzimati isključivo mokrom rukom.

(4)
Ulovljenu ribu osloboditi sa udice što je prije moguće, i neozlijeđenu vratiti u vodu. „Odlaganjem vraćanja ribe u vodu značajno joj se umanjuje šansa za preživljavanje”.
(5)
Ulovljenu ribu puštati u dio rijeke sa mirnijim tokom i ukoliko je neophodno, pri tome joj pomoći da se samostalno udalji.

(6)
Zabranjeno je ulov spuštati na zemlju, kamenje i druge suhe, vruće  ili grube površine.

(7)
Preporučuje se oslobadjanje ribe sa udice u vodi i puštanje bez uzimanja u ruke, ukoliko je to moguće, npr. peanom, forcepsom, kliještima ili drugim primjerenim ribolovačkim alatom.
VI   OSTALA PRAVILA RIBOLOVA

Član 7.
(1) Prilikom dolaska na ribolovnu stazu, ribolovac je dužan pozvati telefonom ribočuvara ili kontrolora , da bi najavio svoj ulazak na ribolovnu stazu “Bentbaša” i kupovinu ribolovne dozvole.

(2) Kupovinom godišnje dozvole, plaćanjem članarine/upisnine i pristupanjem Takmičarskim sekcijama, član SRD “Miljacka” ostvaruje pravo na 35 ribolovnih dana na ribolovnoj stazi “Bentbaša”, u skladu sa Članom 12. Pravilinika o propisanim odredbama za članove udruženja.

(3) Ribolovac je dužan čuvati ribolovnu dozvolu i pokazati na zahtjev ribočuvara ili drugog ovlaštenog lica sa urednom akreditacijom izdatom od USR “Sarajevo – 1906” volonter ribočuvar ili kontrolor ribočuvara, i ribolovaca na ribolovnoj stazi “Bentbaša”.

(4) Ribolovna dozvola važi samo uz lični dokument.

(5) Na zahtjev čuvara, ovlaštenog lica SRD “Miljacka” ili USR “Sarajevo - 1906”, ribolovac je dužan pokazati opremu, ulov, mamce kojim lovi te sadržaj torbe ukoliko je posjeduje.

(6)   Ukoliko ribolovac uoči krivolov, zagadjenje, pomor ribe, zloupotrebu prirodnih resursa  (iskopavanje pijeska, pranje vozila u rijeci, bacanje smeća…) ili druge nepravilnosti,  dužan je odmah prijaviti slučaj čuvarskoj službi ili upravi SRD “Miljacka”.  

(7)  Ribolovac je dužan voditi računa o okolišu, ne narušavati privatnost posjeda i zemljišta uz vodu te parkirati svoje prevozno sredstvo na primjereno mjesto.

Član 8.

Pravilnik stupa na snagu odmah.

Broj: 2 - 22/13











Datum: 05.09.2013. godine
UPRAVNI ODBOR SRD “MILJACKA”

